សេក្តីព្រាងអត្ថបទស្ដីពីសប្ដាហ៍ពិភពលោកបំបៅកូនដោយទឹកដោះម្ដាយក្រោមប្រធានបទ៖ 
ទារកត្រូវការទឹកដោះម្ដាយមិនត្រូវការទឹកដោះគោទេ ឬក៏ការបំបៅដោយដបមានការប្រឈមខ្ពស់
វិធីសាស្រ្ត​​                 ៖   កិច្ចពិភាក្សាតុមូល
ស្ថានីយ៍ទូរទស្សន៏  ​  ៖   ​ទទក​​ ​និង​​ស៊ីធីអឹន
កាលបរិច្ឆេត ​​          ៖   ម៉ោង​៩ព្រឹក ថ្ងៃ​ទី​ ២៦ ​​ខែតុលា​ ឆ្នាំ​២០១២​
ទីកន្លែង                   ៖​​​​   ស្ទីឌីយោទទក
រយះពេល​​​​​​​​​                 ៖​​​    ៤៥នាទី​
វាគ្មិន ៥ រូប​                ៖   ឯកឧត្ដមសាស្ដ្រាចារ្យ ធា គ្រុយ រដ្ឋលេខាធិការនៃ ក្រសួង សុខាភិបាល  លោកស្រីសាស្ដ្រាចារ្យ ទុង​ រដ្ឋាវី នាយិការនៃមជ្ឈ មណ្ឌលជាតិគាំពារមាតា និងទារក លោកស្រីវេជ្ជបណ្ឌិត ប្រាក់ សោភណ្ឌនារី នាយិការរង នៃមជ្ឈមណ្ឌលជាតិគាំពារមាតា និងទារក  Dr. Katherine Krasovec (URC) ​និង ​លោក Joel Conkle (UNICEF)

ប្រធានបទ                ៖ ទារកត្រូវការទឹកដោះម្ដាយមិនត្រូវការទឹកដោះគោទេ ឬក៏ការបំបៅដោយដបមានការប្រឈមខ្ពស់
ក) អធិប្បាយដោយអ្នកសម្របសម្រួល​ (២នាទី)


ដូចយើងធ្លាប់បានពិភាក្សាខ្លះៗកន្លងមកហើយ ពីសារៈសំខាន់នៃការបំបៅកូនដោយ ទឹកដោះម្ដាយនៅក្នុងកិច្ចពិភាក្សាតុមូលកាលពីលើកមុន ឆ្នាំនេះដើម្បីគាំទ្រដល់សប្ដាហ៍ពិភព លោក​បំបៅកូនដោយទឹកដោះម្ដាយ និងដើម្បីឆ្លើយតបទៅនឹងនិន្នាការកើនឡើងនៃការបំបៅ​កូនដោយដបនៅប្រទេសកម្ពុជា​ ថៃ្ងនេះ​យើងនឹងពិភាក្សាជាមួយក្រុមជំនាញ​របស់យើង​បន្ត ទៀតថា​តើហេតុអ្វីបានជា “ទារកត្រូវការទឹកដោះម្ដាយ​មិនត្រូវការ​ទឹកដោះគោ​ ” ។

ជាការពិតណាស់ការបំបៅកូនដោយទឹកដោះម្ដាយគឺជាវិធីតែមួយគត់ដ៏មានប្រសិទ្ធភាពដើម្បីធានាអំពី​សុខភាព និងការរស់រានរបស់ទារក និងកុមារ ដោយហេតុថាទឹកដោះម្ដាយគឺជា​ប្រភព​អាហារ​ដ៏ល្អ​បំផុតសម្រាប់​ទារក និងកុមារ។ មានកុមារម្នាក់ក្នុងចំណោមកុមារ១០នាក់ បានស្លាប់ ជា​រៀងរាល់ឆ្នាំ នៅទូទាំង​ពិភព​លោកដែលការស្លាប់នេះអាចការពារបានយ៉ាងងាយ ដោយគ្រាន់​តែ​អនុវត្ដ​ការបំបៅ​កូន​ដោយ​ទឹកដោះម្ដាយឱ្យបានត្រឹមត្រូវតែប៉ុណ្ណោះ។ ការបំបៅ កូនដោយទឹកដោះ​ម្ដាយ​បានគ្រប់​គ្រាន់ជួយ​គាំទ្រ​ដល់សុខភាពម្ដាយ និងក្រុមគ្រួសារ និងបាន សង្រ្គោះជីវិតកុមារដ៏ច្រើនលើសលុប។ 

នៅប្រទេសកម្ពុជាក្នុងរយៈ​ពេលប៉ុន្មានទសវត្សកន្លងមកនេះកុមារកង្វះអាហារូបត្ថម្ភនៅ តែជាបញ្ហាសុខភាពសាធារណៈដ៏ធ្ងន់ធ្ងរនៅឡើយ បើ​ទោះ​បី​ជាឃើញថាមានការបោះជំហាន ទៅមុខដ៏គួរឱ្យកត់សម្គាល់ស្តីពីការអនុវត្ដបំបៅកូនដោយទឹកដោះ​ម្ដាយក៏ដោយ។ និន្នាការ​នៃ ការបំបៅកូនដោយដបទឹកដោះ​គោនៅមានការកើន​ឡើងនៅឡើយដោយ​មានគ្រួសារជាច្រើន បានជ្រើសរើសការចិញ្ចឹមកូនដោយប្រើដបបំបៅ។ 

ដើម្បីពិភាក្សាទៅលើបញ្ហានេះ យើងមានក្រុមអ្នកជំនាញកំពុងស្ថិត​នៅក្នុង​ស្ទីឌីយោ​។​ យើងនឹងពិភាក្សាគ្នាអំពីបញ្ហាទាំងអស់នេះ ហើយនិងពន្យល់លម្អិតថា​តើ​ហេតុ​​អ្វីបានជា ការបំបៅកូនដោយទឹកដោះម្ដាយតែមួយមុខគត់រហូតដល់ ៦ខែ និងការបន្ដបំបៅ​ដោះ​​កូន​រហូតដល់អាយុ ២ឆ្នាំ ឬលើស មានសារៈសំខាន់ចំពោះទារក  និងកុមារ និងថាតើការបំបៅកូន ដោយដបទឹកដោះគោ​នឹងធ្វើឲ្យទារកប្រឈមទៅនឹងគ្រោះថ្នាក់អ្វីខ្លះ? ហើយសម្រាប់ម្ដាយៗ ដែលធ្វើការ ឬធ្វើកម្មករ តើគាត់មានជម្រើសសមស្របអ្វីខ្លះ? ដើម្បីឱ្យគាត់អាចបន្ដបំបៅដោះ កូនបាននៅពេលដែលគាត់ចូលកន្លែងធ្វើការវិញ។  

ជាបឋមសូមណែនាំអ្នកនៅខាងស្ដាំដៃរបស់ខ្ញុំ ឯកឧត្ដមសាស្រ្ដាចារ្យ ធា គ្រុយ (H.E. Thir Kruy) រដ្ឋលេខាធិការក្រសួងសុខាភិបាល​  បន្ទាប់គឺលោកស្រីសាស្ដ្រាចារ្យ ទុង រដ្ឋាវី (Tung Rathavy) នាយិការមជ្ឈមណ្ឌល​ជាតិ​គាំពារមាតា និងទារក លោកស្រីវេជ្ជបណ្ឌិត  ប្រាក់ សោភណនារី​ នាយិការរងមជ្ឈមណ្ឌលជាតិគាំពារ​មាតា និងទារក លោកស្រីវេជ្ជបណ្ឌិត Katherine Krasovec, ទីប្រឹក្សាបច្ចេកទេសផែ្នកអាហារូបត្ថម្ភ​ប្រចាំតំបន់មក​ពីអង្គការ URC លោក Joel Conkle អ្នកបច្ចេកទេសអាហារូបត្ថម្ភមកពីអង្គការUNICEF ។
ខ)​ សំណួរទី១៖​ លោកស្រីសាស្ដ្រាចារ្យ ទុង​ រដ្ឋាវី (៣នាទី)
លោកស្រីសាស្ដ្រាចារ្យ គេនិយាយថាបញ្ហាកង្វះអាហារូបត្ថម្ភកុមារនៅតែជាបញ្ហាសុខ ភាពសាធារណៈ​ដ៏ចំបង​នៅប្រទេសកម្ពុជា តើស្ថានភាពនេះមានឥទ្ទិពលយ៉ាងដូចម្តេច?
ស្ថានភាពនេះនៅតែមិនល្អ នៅប្រទេសយើងដែលបណ្ដាលឱ្យប្រទេសយើងត្រូវបានគេ ចាត់ថ្នាក់ថាជាប្រទេសមួយក្នុងចំណោមប្រទេសទាំង ៣៦ មានបន្ទុកធ្ងន់ធ្ងរនៅក្នុងពិភពលោក អំពីបញ្ហាកង្វះអាហារូបត្ថម្ភទាំងចំពោះម្ដាយ និងកុមារ។ តាមការអង្កេតប្រជាសាស្ដ្រ និងសុខ ភាពកម្ពុជា ឆ្នាំ២០១០ បានបង្ហាញថា រាល់កុមារអាយុក្រោម ៥ ឆ្នាំទាំងអស់ មានកុមារ ៤នាក់ ក្នុងចំណោមកុមារ ១០​ នាក់ មានបញ្ហាកង្វះអាហារូបត្ថម្ភរ៉ាំរ៉ៃ ដែលមានន័យថាពួកគេមាន​កម្ពស់ទាបធៀបនឹងអាយុ កុមារ ៣ នាក់ក្នុងចំណោមកុមារ ១០ នាក់មាន​ទម្ងន់​នៅក្រោម ស្តង់ដារ ហើយកុមារ ១ នាក់ ក្នុងចំណោមកុមារ ១០ នាក់ មានភាពស្គមស្គាំង។
ការអនុវត្ដការចិញ្ចឹមកូនមិនបានត្រឹមត្រូវ នាំឲ្យអត្រាកុមារកង្វះអាហារូបត្ថម្ភកើនឡើង ហើយ​ការកើនឡើងនេះគឺកើតមានជាពិសេសនៅពេលកុមារអាយុចាប់ពី​ ៦ ខែឡើងទៅ។ ការ អនុវត្ដការបំបៅកូនដោយទឹកដោះម្ដាយតែមួយមុខគត់រហូតដល់អាយុ ៦ខែ បានបង្ហាញឱ្យ ឃើញថា មានការ​ប្រសើរឡើង​នៅក្នុងប្រទេសកម្ពុជាក្នុងរយៈពេល ១០ ឆ្នាំកន្លងមកនេះ។ នេះ ជាចំណុច​ចាប់​​ផ្ដើម​​យ៉ាង​​ល្អសម្រាប់​កូនៗរបស់យើង ក៏ប៉ុន្ដែកិច្ចការទាំងនេះ ម្ដាយៗត្រូវប្រាកដ​ថា​គាត់នៅតែ​បន្ដ​​បំបៅ​ដោះ​ដល់កូនឱ្យបានយូរ តាមដែលអាចធ្វើទៅបានយ៉ាងហោចណាស់ ក៏បាន​២ឆ្នាំ ឬលើសពីនេះ ព្រមទាំងផ្ដល់អាហារបន្ថែមឱ្យបានសមស្រប​ និងសំបូរទៅដោយ សារជា​តិ​ចិញ្ចឹម​​នៅ​ពេលកុមារមានអាយុចាប់ពី ៦ខែ ឡើងទៅ។  អាហារូបត្ថម្ភល្អ នៅក្នុង អំឡុងវ័យកុមារភាពគឺជាមូលដ្ឋានគ្រឹះក្នុងការអភិវឌ្ឍរបស់កុមារម្នាក់ៗ ឱ្យបានពេញលេញ។ គេបាន​កត់សម្គាល់ថា ក្នុងអំឡុងពេលចាប់ពីកើត​រហូតដល់អាយុ ២ឆ្នាំ គឺជាពេលវេលា ដ៏សំខាន់​ក្នុងការ​ធំលូតលាស់ផ្នែករាងកាយ សុខភាព និងសតិបញ្ញារបស់​កុមារ​។ បន្ទាប់ពីកុមារ អាយុបាន ២ឆ្នាំ វាជាការ​ពិបាកក្នុងការកែ​លម្អ​ផលប៉ះពាល់ដែលតែងកើត​ឡើងដោយ​សារបញ្ហាកង្វះ​អាហា​រូប​ត្ថម្ភនេះ។
ដូចនេះ បើពួកគេមានបញ្ហាកង្វះ​អាហា​រូប​ត្ថម្ភនៅក្នុង​អាយុនេះ​នឹងធ្វើឲ្យពួកគេ​កើតមាន ជំងឺញឹកញាប់ ការលូតលាស់ទាំងផ្នែករាងកាយ និងសតិបញ្ញាយីតយ៉ាវ និងប្រឈម នឹងសេក្តី ស្លាប់។ រីឯផលវិបាកយូរអង្វែងវិញ វាអាចមានផលប៉ះពាល់ជាអវិជ្ជមានដល់ផ្នែកបញ្ញាស្មារតី សមត្ថភាព​បំពេញការងារ ផលិតភាព និងសុខភាពទូទៅនៅពេលដល់វ័យ​ជំទង់​ និង​ពេញ​វ័យ។ បើយើងឡេកមើលផលប៉ះពាល់ដោយផ្ទាល់វិញ គ្រាន់តែអត្រា​ស្លាប់តែមួយ ឃើញថាវាធ្ងន់ធ្ងរ ណាស់ទៅហើយ។ នៅប្រទេសកម្ពុជា​គេប៉ាន់​ប្រមាណថា​មានទារកម្នាក់ក្នុងចំណោមទារក ២២ នាក់ (៤៥/១០០០នាក់កើតរស់) បានស្លាប់មុនពេលកុមារ​អាយុបាន ១ឆ្នាំ។ គួរឱ្យសោក ស្ដាយណាស់ដោយបញ្ហាទាំងនេះអាចការពារ​បានយ៉ាងងាយ ដោយគ្រាន់តែអនុវត្ដការចិញ្ចឹម ទារក និងកុមារឲ្យបានត្រឹមត្រូវ ដូចជាការ​បំបៅទឹក​ដោះ​ម្ដាយតែមួយមុខគត់ និងការផ្តល់ អាហារបន្ថែមសមស្រប។
គ)​ សំណួរទី២ (៣នាទី) លោកស្រីវេជ្ជបណ្ឌិត ប្រាក់ សោភណ្ឌនារី
លោកស្រីវេជ្ជបណ្ឌិត ប្រាក់ សោភណ្ឌនារី តើអ្នកអាចពន្យល់បានទេ តើហេតុអ្វីបាន ជាការបំបៅកូនដោយទឹកដោះម្ដាយមានសារៈសំខាន់?
ទឹកដោះម្ដាយមានគ្រប់សារជាតិចិញ្ចឹមទាំងអស់ដែលទារកត្រូវការ ក្នុងរយៈពេល ៦ខែ​ដំបូងនេះ។ ទឹកដោះម្ដាយគឺជាអាហារល្អឥតខ្ចោះសម្រាប់ទារក និងកុមារ វាងាយស្រួល រំលាយ កើតមានគ្រប់ពេលវេលា និងស្រស់ជានិច្ច និងការពារពួកគេប្រឆាំងទប់ទល់នឹងការបង្ក រោគ​ផ្សេងៗ។ ទឹកដោះម្ដាយមានគ្រប់សារជាតិចិញ្ចឹមទាំងអស់​ទៅតាមតម្រូវការរបស់​ទារក​ដើម្បីជួយ​ទារកឱ្យមានប្រាជ្ញាឈ្លាសវៃ រឹងមាំ និងមានសុខភាពល្អ។ ហើយតាមការសិក្សា​បាន​បង្ហាញ​​​​ផងដែរ​ថា​ទារកដែលបំបៅដោយទឹកដោះម្ដាយជាទូទៅ​បានបង្ដា្ថញថា​ កុមារមានការ ផ្ដោតអារម្មណ៍ និងមានការយក​​ចិត្ដទុកដាក់ជាងទារកដែលមិនបានបំបៅទឹកដោះម្ដាយ​ ហើយ ការបំបៅដោយទឹកដោះម្ដាយ​នេះក៏ជួយ​ទារកឱ្យលូតលាស់ រីកចម្រើន និងមានអារម្មណ៍​ជឿជាក់ផងដែរ។
ដោយសារតែទឹកដោះម្ដាយមានគុណតម្លៃអាហារូបត្ថម្ភខ្ពស់ និងមានអត្ថប្រយោជន៍​ផ្សេងៗទៀតយ៉ាងច្រើន គេបានផ្ដល់អនុសាសន៍ថា ម្ដាយៗគួរតែបន្ដបំបៅដោះដល់កូន​របស់​គេរហូត​ដល់​អាយុ​២ឆ្នាំ ឬលើស។ ខ្ញុំពិតជាមិនអាចរៀបរាប់ពីគុណតម្លៃរបស់​ទឹកដោះ​ម្ដាយ ឱ្យអស់បានទេ ទឹកដោះម្ដាយគឺជាអាហារមូលដ្ឋានដ៏ល្អបំផុតដែលទារកត្រូវការ៖
· វាស្អាត (គ្មានមេរោគ)
· មានកម្រិតសីតុណ្ហភាពត្រឹមត្រូវ
· មានគ្រប់ពេលវេលាទៅតាមតម្រូវការនៅពេលទារកឃ្លាន
· ងាយរំលាយ គ្មានការព្រួយបារម្ភថាវាជូរ ឬក៏ធ្វើឱ្យទារកឈឺពោះឡើយ
· វាមិនថ្លៃ​ (មិនចំណាយលុយ)

· ហើយវាមានសារជាតិអង្គបដិបក្ខប្រាណ (antibodies) ដែលការពារទារកប្រឆាំង ទប់ទល់នឹងជំងឺរាក ជំងឺត្រចៀក និងរលាកផ្លូវដង្ហើម និងពីបញ្ហា​សុខភាព​ផ្សេងៗ ទៀត។  គ្មានភេសជ្ជៈ ឬអាហារណា ទោះបីជាម្សៅ​ទឹកដោះ​គោសម្រាប់​ទារក ក៏មិនអាចផ្ដល់សារជាតិការពារបានដែរ។
ឃ) សំណួរទី៣ (៤នាទី) វេជ្ជបណ្ឌិត ប្រាក់ សោភណ្ឌនារី 

ឥឡូវនេះ ហាក់បីដូចច្បាស់លាស់ហើយថាទឹកដោះម្ដាយគឺជាអាហារល្អបំផុត​សម្រាប់​ទារក ​និងកុមារ។ យើងបានឃើញការប្រើប្រាស់ដបទឹកដោះគោ ដើម្បីបំបៅ​កូនមានការ​កើន ឡើង​នៅប្រទេសកម្ពុជាយើងក្នុងរយៈពេលប៉ុន្មានឆ្នាំកន្លងមកនេះ តើលោកស្រីវេជ្ជបណ្ឌិត អាចពន្យល់​បានទេ តើមាន​និន្នាការអ្វីខ្លះដែលយើងឃើញកើតមានឡើងនេះ ហើយ តើហេតុអ្វី​បាន​ជាបញ្ហានេះ​ជាការព្រួយបារម្មណ៍ ​​?

តាមការអង្កេតប្រជាសាស្ដ្រ និងសុខភាពកម្ពុជា​ ឆ្នាំ២០១០ បានបង្ហាញថាអត្រា​នៃការ​ប្រើ​ប្រាស់ដបទឹកដោះគោបំបៅកូនក្នុងចំណោមកុមារកម្ពុជា អាយុចាប់ពី ៦ខែ និងលើសពីនេះ​ស្ទើតែកើនឡើងទ្វេដងក្នុងរយៈពេល ៥ ឆ្នាំកន្លងមកនេះ។ ការកើនឡើងច្រើន​នៃការប្រើដប​បំបៅ​កូនកើតមានចំពោះកុមារអាយុចាប់ពី ៦-៩ ខែ មានអត្រា ២៩% តាម​របាយការណ៍​នៃការ អង្គេតប្រជាសាស្រ្ត និងសុខភាព ឆ្នាំ២០១០​ បើប្រៀបធៀបទៅនឹងការអង្កេតប្រជាសាស្ដ្រ និង សុខភាពកម្ពុជា​ឆ្នាំ ២០០៥ គឺ​មាន​អត្រាត្រឹមតែ ១១,៥%។ ចំពោះកុមារអាយុចាប់ពី ១-២ឆ្នាំ ឥឡូវនេះយើងឃើញ​មាន​កុមារម្នាក់ក្នុង​ចំណោម​ ៤ នាក់បានបំបៅដោយដប។ នៅពេលយើង និយាយពីការបំបៅកូន​ដោយដប មាន​ន័យថាបំបៅពីដបដែលមានភ្ជាប់ក្បាលដោះ ហើយនៅ ប្រទេសកម្ពុជា ដបទឹកដោះគោត្រូវបានប្រើប្រាស់សម្រាប់ដាក់អាហារ​ផ្សេងៗជំនួស​ទឹកដោះ ម្ដាយដើម្បីបំបៅ ភាគច្រើន​គឺទឹកដោះគោម្សៅសម្រាប់ទារក ទឹកដោះគោផ្អែមខាប់ ឬទឹកដោះ​គោកំប៉ុងផ្សេងៗ ដោយដាក់​លាយទឹកច្រើន ឬទឹកបបរដែលមានសារជាតិចិញ្ចឹម​តិចតួច។ 

ការកើនឡើងនៃការប្រើបា្រស់ដបទឹកដោះគោមានហេតុផលជាច្រើនដែលធ្វើឲ្យមានការព្រួយបារម្មណ៍ ។
ទី១៖ ការប្រើដបបំបៅជាទូទៅគឺប្រើប្រាស់ដើម្បីជំនួសទឹកដោះម្ដាយដែលធ្វើឲ្យកុមារ ទាំងនោះមិនបានទទួលសារជាតិចិញ្ចឹម និងគុណប្រយោជន៍ពីទឹកដោះម្ដាយ។ ជាទូទៅ សារធាតុនៃផលិតផលជំនួសទឹកដោះម្ដាយមិនមាន​សារជាតិ​ចិញ្ចឹមគ្រប់គ្រាន់ដែលធ្វើឲ្យកុមារ ប្រឈមនឹងបញ្ហាកង្វះអាហារូបត្ថម្ភ។

ទី២៖ អាចបណ្ដាលឱ្យការផលិតទឹកដោះម្ដាយមានការថយចុះ ឬក៏លែងចេញ​។ការបៅ ដោយដបធ្វើឲ្យទារកលែងចង់បៅដោះម្ដាយទោះបីជាម្ដាយ​ចង់បន្ដ​បំបៅ​ដោះកូននៅក្នុងអំឡុង ពេលបំបៅកូនដោយដបក៏ដោយ។  

ទី៣៖ សារធាតុរាវនៅក្នុងដបអាចគ្មានសុវត្ថិភាពសម្រាប់ទារកបៅទេ បើ​សិនគេលាយ ជាមួយទឹកមិនស្អាត ហើយដបវិញគឺជាកន្លែងដ៏ល្អសម្រាប់ការរីកដុះដាលនៃពពួកបាក់តេរី ដែលតម្រូវឱ្យមានការរម្ងាប់មេរោគ និងធ្វើការទុកដាក់ឱ្យបានស្អាត និងមាន​សុវត្ថិភាព​។ គ្រួសារជាច្រើនខ្វះសម្ភារៈចាំបាច់ ឬមិនមានចំណេះដឹងក្នុងការសម្អាតដប និងក្បាល​ដបឱ្យ បានត្រឹមត្រូវ​ដើម្បី​រម្ងាប់មេរោគទាំងនោះ។  បន្ថែមពីលើនេះទៀតជារឿយៗគេបាន​លាយទឹក  ដោះគោ​ ហើយទុកចោលរយៈពេលយូរដែលផ្ដល់ឱកាសឱ្យបាក់​តេរី​កកើតនៅមុន​ពេល​ដែល​ឱ្យទារកបៅ។  រាល់ករណីទាំងនេះអាចបណ្ដាលឱ្យទារក​ឈឺធ្ងន់​ធ្ងរ​​ដោយសារជំងឺរាក និងជំងឺ​ផ្សេងៗទៀត។ គ្រួសារខ្លះប្រើទឹកបរិសុទ្ធលាយម្សៅទឹកដោះគោដែលទឹកបរិសុទ្ធទាំងនោះ មិនអាចសម្លាប់បាក់តេរីដែលមានស្រាប់នៅក្នុងម្សៅទឹកដោះគោបានឡើយ។
ង) សំណួរទី៤ (៣នាទី) ) ឯកឧត្ដមសាស្ដ្រាចារ្យ ធា គ្រុយ

ក្រុមហ៊ុនលក់ម្សៅទឹកដោះគោ ជារឿយៗបានអះអាងថាទឹកដោះគោល្អសម្រាប់កុមារ ឬក៏ស្ទើតែដូចទឹកដោះម្ដាយ តើឯកឧត្ដមសាស្ដ្រាចារ្យគិតដូចម្ដេចដែរចំពោះការអះអាង​បែបនេះ?

ទឹកដោះគោផ្សំតាមរូបមន្ដមិនល្អ ឬគ្មានសារជាតិចិញ្ចឹមដូចទឹកដោះម្ដាយឡើយ។ ទឹក​ដោះម្ដាយផលិតឡើងដោយធម្មជាតិពីម្ដាយដែលមានកម្រិតថាមពល និងសារ​ជាតិ​ចិញ្ចឹម​សមស្របទៅតាមតម្រូវការរបស់ទារក បូករួមទាំងគុណប្រយោជន៍សុខភាព​ដែល​អាចការពារ កុមារបានពីជំងឺផ្សេងៗ។  ផលិតផលម្សៅទឹកដោះគោមិនប្រសើរជាងទឹកដោះ​ម្ដាយ​ឡើយ ហើយទឹកដោះគោម្សៅ គួរតែត្រូវប្រើប្រាស់នៅពេលមានអនុសាសន៍ពីគ្រូពេទ្យដោយសារ ហេតុផលនៃលក្ខខណ្ឌ​វេជ្ជសាស្ដ្រ ។ (ឧ. ទារកដែលគេបោះបង់​ ត្រូវបានចិញ្ចឹមនៅទារកដ្ឋាន​ ឬដោយម្តាយចិញ្ចឹម.............។ល។)

ជារឿយៗក្រុមហ៊ុនជាច្រើនបានបន្លំផ្សព្វផ្សាយ ឬផ្សព្វផ្សាយបំផ្លើសការពិតពីផលិត ផលសម្រាប់ចិញ្ចឹមទារក និងកុមារ ហើយអះអាងយ៉ាងច្រើនថា វាល្អកម្រិតណាមួយេនោះ សម្រាប់ទារក ហើយកម្រផ្ដល់ព័ត៌មានដល់គ្រួសារទាំងនោះអំពីភាពគ្រោះថ្នាក់នៃការបំបៅកូន​ដោយដប​ណាស់។  ម្សៅទឹកដោះគោវាថ្លៃហួសពី​សមត្ថភាព​របស់​ប្រជាជនកម្ពុជាភាគច្រើន ក្នុងការទិញឲ្យស្របទៅតាមបរិមាណដែលត្រូវការ ដើម្បី​បំពេញ​ទៅតាមតម្រូវ​ការ​អាហារូបត្ថម្ភ ដែលទារកត្រូវការ ហើយទឹកដោះគោគឺ៖
· មិនមានសារជាតិចិញ្ចឹមសព្វគ្រប់ដូចទឹកដោះម្ដាយទេ
· ចំណាយពេលច្រើនក្នុងរៀបចំ ដើម្បីឱ្យត្រូវតាមកម្រិតសីតុណ្ហភាព
· ចំណាយពេលច្រើនដើម្បីលាងសម្អាតដបបានត្រឹមត្រូវ​ ហើយទុក​ដាក់មានសុវត្ថិភាព
· ធ្វើឱ្យម្ដាយផលិតទឹកដោះបានតិចតួច ឬខះដោយសារទារកបៅមិនបានញឹក​ញាប់
· ពិបាករំលាយចំពោះកុមារមួយចំនួន
· អាចគ្មានសុវត្ថិភាព ប្រសិនបើទឹកប្រើសម្រាប់លាយមិនស្អាត ឬដបប្រើ​សម្រាប់​បំបៅ សម្អាតមិនបានស្អាត ឬរម្ងាប់មេរោគមិនបានត្រឹមត្រូវ វាបណ្ដាល​ឱ្យកើត​ជំងឺ​រាក។
· បើបំបៅមិនត្រឹមត្រូវទៅតាមការណែនាំទារក/កុមារអាចប្រឈមទៅនឹងបញ្ហាកង្វះអាហារូបត្ថម្ភ។ មានន័យថាបើគ្រួសារទាំងនោះដាក់ទឹក​ច្រើនម្សៅតិច ដើម្បី​​ប្រើម្សៅឱ្យ​បានយូរ ឬបន្ថយចំនួនពេលបំបៅ ឬបំបៅនូវបរិមាណ​តិចតួច ឬប្រើទឹកដោះគោផ្អែម ខាប់ បញ្ហានេះ​នឹង​​​នាំឱ្យទារកមិនបានទទួលសារជាតិចញ្ចឹមតាម​​តម្រូវ​ការនៃការលូត លាស់ល្អឡើយ។
ច) សំណួរទី៥ (៣នាទី) ឯកឧត្ដមសាស្ដ្រាចារ្យ ធា គ្រុយ

ឯកឧត្ដមសាស្ដ្រាចារ្យ យើងឃើញមានការឃោសនាផ្សព្វផ្សាយលក់ម្សៅទឹកដោះគោ និងផលិត​ផល​ផ្សេងៗទៀត មានការកើនឡើងគួរចាប់អារម្មណ៏ដែលនិយាយថាផលិត​ផល​របស់​គេជា​ជម្រើស​ដ៏ល្អសម្រាប់ក្រុមគ្រួសារទាំងឡាយក្នុងការបំបៅទារក និងកុមាររបស់​គេ។ តើរាជរដ្ឋាភិបាលត្រូវ​ធ្វើដូចម្ដេចដើម្បីគ្រប់គ្រងការផ្សព្វផ្សាយនេះ?

រាជរដ្ឋាភិបាលបានដឹងពីភាពគ្រោះថ្នាក់នៃការផ្សព្វផ្សាយនេះ និងពីផលប៉ះពាល់ ជា​អវិជ្ជមាន​នៃការផ្ដល់ព័ត៌មានខុសពីការពិត ឬបំផ្លើសពីការពិតដែលរារាំងដល់ ការអនុវត្ដដ៏ល្អ របស់ក្រុមគ្រួសារក្នុងការចិញ្ចឹមទារក និងកុមារ។  បំណងល្អរបស់ក្រុមគ្រួសារអាចងាយនឹង ចាញ់ល្បិចកលនៃការឃោសនា​ផ្សព្វផ្សាយ​នេះណាស់ដែលគាត់គិតថា គេបានផ្ដល់របស់ដ៏ល្អ ដល់កូនគាត់តាមរយៈការទិញផលិត​ផលថ្លៃៗដើម្បីចិញ្ចឹមទារក និងកុមារ។ តាមពិតទៅ គាត់ គួរតែចំណាយលុយនេះទៅរកទិញអាហារដែលមានតម្លៃ​សមល្មម ហើយសម្បូរសារជាតិ ចិញ្ចឹម ​ដូច​ជា ផ្លែឈើ បន្លែ ត្រី និងសាច់ស្រស់ៗ សម្រាប់គ្រួសាររបស់គេ ខណៈដែល ម្តាយកំពុងតែធ្វើការបំបៅកូន​ដោយទឹក​ដោះម្ដាយ ហើយគ្រួសារនោះមិនចាំបាច់​ចំណាយ​លុយអ្វីបន្តិចសោះឡើយ​។

​អនុក្រឹត្យលេខ ១៣៣ ស្ដីពីការផ្សព្វផ្សាយលក់ផលិតផលសម្រាប់ចិញ្ចឹមទារក និងកុមារ បាន​អនុម័តនៅឆ្នាំ ២០០៥ និងប្រកាសរួមអន្ដរក្រសួង លេខ ៦១ ស្ដីពីការផ្សព្វផ្សាយលក់ ផលិតផលសម្រាប់ចិញ្ចឹមទារក និងកុមារបានអនុម័តនៅឆ្នាំ ២០០៧​។ រាជរដ្ឋាភិបាលបានចាប់ ផ្តើមចាត់វិធានការជាបន្តបន្ទាប់ឱ្យមានការត្រួតពិនិត្យ រាល់បណ្ដាក្រុម​ហ៊ុន​លក់ផលិតផលទាំង នេះតាំងពីឆ្នាំ ២០០៨ រហូតមកដល់ពេលបច្ចុប្បន្ន។ នៅឆ្នាំ២០១១ ក្រសួងសុខាភិបាល សហការជាមួយអង្គការសុខភាពពិភពលោក បានរៀប​ចំ​សិក្ខា​សាលារយៈ១ថ្ងៃជាមួយនឹង ក្រសួងពាក់ព័ន្ធទាំង ៤ មាន៖ ក្រសួងសុខាភិ​បាល ក្រសួង​ឧស្សាហកម្ម រ៉ែ និងថាមពល ក្រសួងព័ត៌មាន និងក្រសួងពាណិជ្ជកម្ម ដើម្បី​ពិនិត្យឡើង​វិញ​ពី​ការប្រតិបត្ដិ និងការអនុវត្ដន៍ អនុក្រឹត្យលេខ១៣៣​ និងប្រកាសរួម។

ក្នុងការអនុវត្ដអនុក្រឹត្យនេះ យើងបានជួបប្រទះបញ្ហាជាច្រើន ដូចជា ការត្រួតពិនិត្យ តាមដានការអនុវត្ដទៅលើការរំលោភបំពានអនុក្រឹត្យនៅមានកំរិត និង ការខ្វះខាតក្នុងការ ទទួលបាននូវព័ត៌មានពីការរំលោភ​បំពានអនុក្រឹត្យ​​ ពីអ្នក​ប្រតិបត្ដិ និងពីបុគ្គលិកដៃគូផ្សេងៗ ទៀត។  ការរំលោភបំពានអនុ​ក្រឹត្យនេះរួមមានការផ្តល់ព័ត៌មាន​បំផ្លើសការពិត​ដែលរារាំងដល់ ទម្លាប់ល្អក្នុងការអនុវត្ដការចិញ្ចឹកទារក និងកុមារ។ ឧទាហរណ៍ខ្លះៗនៃការ​រំលោភបំពាន អនុក្រឹត្យលេខ ១៣៣ ​រួមមាន ឧបាយកល​នៃការផ្សព្វ​ផ្សាយខ្លឹម​សារ និងរូបភាពបំផ្លើសការពិត ជើងសារបង្កប់នៅផ្នែកសម្ភព​ ចាប់ឆ្នោតផ្សងសំណាង​ សិក្ខាសាលាបន្លំភ្នែកក្រោមរូបភាព ការចិញ្ចឹមទារក និងកុមារ ស្លាកសញ្ញា​ផ្សព្វផ្សាយ និងការឃោសនានានា។
ឆ) សំណួរទី៦(៥នាទី) Dr. Katherine Krasovec (URC) 
សូមជំរាបសួរលោកស្រី Dr. Katherine Krasovec ​តាមការពិភាក្សារបស់យើងកន្លងមក ខ្ញុំជឿជាក់ថា ទឹកដោះម្តាយ​គឺជា​អា​ហារ​ដ៏ល្អ​សម្រាប់ទារក។ ក៏ប៉ុន្តែប្រសិនបើម្តាយជាអ្នក​ធ្វើការ ឬជាកម្មករ​ តើគាត់អាច​អនុវត្តការ​បំបៅដោះ​កូនដោយទឹកដោះម្តាយតែមួយមុខគត់ រហូតដល់៦ខែបានដែរឬទេ?
ចាស ខ្ញុំយល់ថាមានបញ្ហាប្រឈមខ្លះៗប្រសិនបើម្តាយៗ គាត់វិលត្រឡប់ចូលទៅ​ធ្វើ​ការ​វិញ ឬចុះទៅធ្វើការនៅស្រែចម្ការបន្ទាប់ពីសម្រាលកូនរួច ។ ក៏ប៉ុន្តែប្រសិនបើម្តាយៗ  មាន ការ​យល់​​ដឹងត្រឹមត្រូវ និងមានបរិយាកាសគាំទ្រ មានការជឿ​ជាក់ និងមាន​ឆន្ទៈ​គ្រប់គ្រាន់​ម្តាយៗ​ អាចនៅតែបំបៅកូនដោយទឹកដោះម្ដាយបានដោយជោគជ័យ។

ជាការពិតណាស់កូនដែលអាចនៅជាមួយម្តាយបានយូរ នឹងទទួលបានគុណប្រយោជន៏​យ៉ាងច្រើន ពីព្រោះទារកអាចនៅបៅដោះម្តាយតាមអ្វីដែលទារកត្រូវការ ហេតុដូច្នេះ​ហើយ​ វាមាន​សារៈ​សំខាន់ដែលនិយោជក និងក្រុមគ្រួសារត្រូវលើកទឹកចិត្តម្តាយៗ ឱ្យយកថ្ងៃឈប់​សម្រាក​មាតុភាពឱ្យបាន៣ខែពេញ ពីព្រោះស្រ្តីត្រូវបានអនុញ្ញាតិឱ្យឈប់សម្រាកមាតុភាពនេះ​ដោយច្បាប់របស់ប្រទេសកម្ពុជា​ ហើយប្រសិនបើមានកន្លែងសមស្របម្តាយៗអាចយកកូន​របស់​គាត់​ទៅ​កាន់កន្លែងធ្វើការ ធ្វើដូច្នេះគាត់អាចបន្តបំបៅដោះដល់កូនរបស់គាត់បាន ។

ម្តាយៗគ្រប់រូបដែលត្រូវត្រឡប់ទៅធ្វើការវិញ ហើយនៅមានបំណងធ្វើការបំបៅកូនដោយទឹកដោះម្តាយតែមួយមុខ​គត់ដល់កូនរបស់គាត់រហូតដល់អាយុ ​៦ខែ គួរតែរៀនពីរបៀប ច្របាច់ទឹកដោះ​ឱ្យ​បាន​ត្រឹមត្រូវពីបន្ទាប់សម្រាលកូនរួចបានពី២‌‌-៣ថ្ងៃ ។  ម្តាយៗជាអ្នកធ្វើការ អាចច្របាច់​ទឹកដោះ ​ហើយ​ទុកឱ្យអ្នកថែទាំបញ្ចុកទារកដោយប្រើ ស្លាបព្រា ឬពែងនៅពេល គាត់ទៅ​ធ្វើការ។  ម្តាយៗ​​​ភាគច្រើន​មិនបានដឹងទេថាគេអាចច្របាច់ទឹកដោះម្តាយបាន ហើយ អាចរក្សាទុកបាន​រហូតដល់​ ៨ម៉ោង​ ដោយមិនបាច់ដាក់ក្នុងទូរត្រជាក់​ (ក្លាសេ) ហើយប្រសិន​បើគាត់បន្តបំបៅដោះកូនបានញឹក​ញាប់តាម​អាចធ្វើបាន ទាំងពេលថ្ងៃ ទាំងពេលយប់ នៅ ពេលដែលគាត់នៅជាមួយកូនរបស់គាត់ ខ្លួនគាត់​នឹងអាចបន្តផលិតទឹកដោះ របស់គាត់បាន តទៅទៀត ។

មុនពេលម្តាយៗ ចេញទៅធ្វើការ  ម្តាយៗ គួរតែបំបៅកូនរបស់គាត់ ហើយទុកទឹក​​ដោះ ច្របាច់ឱ្យអ្នកថែទាំដើម្បីបញ្ចុកទារកនៅពេលគាត់ទៅធ្វើការ ។ ការច្របាច់ទឹកដោះ​មិនត្រូវការ ឧបករណ៍ថ្លៃទេ ។ ការច្របាច់ដោយដៃគឺជាវិធីដ៏ងាយបំផុតក្នុងការច្របាច់យក​ទឹកដោះ ដូច្នេះ ម្តាយៗអាចច្របាច់ទឹកដោះនៅទីកន្លែងណាក៏បាន ពេលណាក៏បាន។ វាជាការ​ងាយស្រួល ដោយច្របាច់ទឹកដោះដោយដៃនៅពេលដោះទន់ក៏ប៉ុន្តែមានការពិបាកនៅពេលលាសដោះ ឬឈឺ ។ 


ដើម្បីឱ្យបានទឹកដោះគ្រប់គ្រាន់ ម្ដាយៗគួរតែច្របាច់ទឹកដោះឱ្យបានញឹកញាប់តាម តែអាចធ្វើទៅបាន។ ប្រសិនបើម្ដាយៗ ច្របាច់តែម្ដង-ពីរដង ហើយប្រសិនបើការច្របាច់ម្ដងៗ​មានចន្លោះពេលយូរ គាត់មិនអាចផលិតទឹកដោះឱ្យបានគ្រប់គ្រាន់ទេ។ ម្ដាយៗច្របាច់​ទឹក​ដោះ​​កាន់តែច្រើនដង ទឹកដោះចេញកាន់តែច្រើនដែរ។  ទឹកដោះម្ដាយអាចរក្សាទុកនៅ​ក្នុង​សីតុណ្ហភាពធម្មតាបានរហូតដល់ ៨ ម៉ោងដោយមិនខូច និងមិនបាត់បង់គុណភាពឡើយ។  ប្រសិនបើ​​អ្នកមានទូរទឹកកក អ្នកអាចទុកវាក្នុងទូរទឹកកកបានពី ២ ទៅ​ ៣ ថ្ងៃក៏បាន ។ទឹកដោះ ដែល​ច្របាច់​រួចហើយ​ត្រូវ​ទុកដាក់នៅក្នុងកន្លែងស្អាត គ្របឱ្យជិត ហើយត្រូវប្រើពែង និងស្លាប ព្រា​ស្អាត​ បញ្ចុក​ទារក មិនត្រូវប្រើដបទេ។ ពែង និងស្លាបព្រាគឺមានភាពងាយស្រួលក្នុងការ​លាង​សម្អាតដោយ​សាប៊ូ ជាមួយទឹក ហើយទំនងជាមិនងាយបង្កឱ្យមានបាក់តេរី ដូចដប ឡើយ។ ការប្រើពែង ឬស្លាប​ព្រាប​ញ្ចុកកូនមិនរារាំងដល់ការបៅដោះម្ដាយឡើយ។ មាតា ខ្លះគិតថា ការបៅដោយដបងាយ​ស្រួលជាងការបៅដោយដោះម្ដាយដែលធើឱ្យគេខ្ជិល ហើយ មិន​ចង់​បៅដោះ​នៅពេល​​ម្ដាយៗ​ព្យាយាមឱ្យគេបៅ។

ដូចដែលខ្ញុំបានរៀបរាប់រួចមកហើយ ប្រសិនបើកន្លែងធ្វើការរបស់គាត់មាន កន្លែង ទារកដ្ឋាន ម្ដាយៗ​គួរតែយកកូនរបស់គាត់ទៅទុកនៅកន្លែងធ្វើការជាមួយគាត់ ឬក៏នាំយកទៅ ស្រែចម្ការជាមួយគាត់​ ការធ្វើដូចនេះ គាត់អាចបំបៅដោះដល់កូនគាត់បានទៀងទាត់។ ក៏ប៉ុន្ដែ ប្រសិនបើគាត់មិនអាចបំបៅដោះដល់កូន​របស់គាត់នៅកន្លែងធ្វើការបានទេ ជាយោបល់ គាត់ គួរតែច្របាច់ទឹកដោះរបស់​គាត់ជា​រៀង​រាល់​ ៣ ម៉ោង​ម្ដង នៅពេលគាត់ទៅឆ្ងាយពីកូន ដើម្បី រក្សាឱ្យទឹកដោះនៅតែមានគ្រប់គ្រាន់ ។  ម្ដាយៗ គួរតែ​ទុកដាក់ទឹកដោះរបស់គាត់នៅកន្លែង ស្អាត ហើយកាន់វាយកវាទៅផ្ទះដើម្បីបញ្ចុក​កូន​របស់គាត់។  នៅពេលម្ដាយៗត្រឡប់មក ពីធ្វើការវិញ គាត់គួរតែបំបៅដោះកូនរបស់​គាត់​ភ្លាម ដើម្បីជួយ​ឱ្យដោះគាត់អាចផលិត ជាទឹក ដោះបានច្រើន។  ប្រសិនបើ គាត់មិនបានច្របាច់ទឹក​ដោះ​គាត់ទេ បរិមាណទឹកដោះដែលម្ដាយ ត្រូវផលិតនឹងថយចុះជាមិនខាន។  

ការច្របាច់ទឹកដោះរបស់អ្នកមិនមែនជាការលំបាកទេ ហើយក៏អាចធ្វើឱ្យម្ដាយមាន អារម្មណ៍សុខស្រួល ហើយអាចកាត់បន្ថយការហៀរទឹកដោះចោលផងដែរ។  សូមព្យាយាម ដើម្បីកូន​របស់អ្នក។  នៅពេលអ្នកចាប់ផ្ដើមច្របាច់ អ្នកនឹងស៊ាំទៅនឹងការងារនេះហើយ។  កូន​របស់​អ្នកនឹងមានសុខភាពល្អ ប្រសិនបើ អ្នកទុកទឹកដោះរបស់អ្នកឱ្យកូនបៅនៅពេល​អ្នក​ចេញ​ទៅឆ្ងាយ។ 

ដូចខ្ញុំបានបញ្ជាក់ពីខាងដើមរួចមកហើយ គេមិនឱ្យក្រុមគ្រួសារយកទឹកដោះដែល​បានច្របាច់ទុកទៅដាក់ក្នុងដបដើម្បីបំបៅកូននោះទេ ឬឱ្យបៅផលិតផល​ម្សៅទឹកដោះគោ​ផ្សេងៗ​ទៀតឡើយ ដែលផលិតផលនោះគ្មានសារជាតិប្រឆាំងទប់ទល់និងជំងឺផ្សេងៗ និងមាន​សារជាតិចិញ្ចឹម​ដូចទឹកដោះម្ដាយបានឡើយ។  ដ៏រាបណាកុមារធំលូតលាស់មិន​ប្រក្រតី ហើយ​បុគ្គលិកសុខាភិបាលផ្ដល់ដំបូន្មានឱ្យធ្វើដូច្នោះ ទើបអ្នកពិចារណា​លើការប្រើម្សៅ​ទឹកដោះគោ​ដល់កូនរបស់អ្នកបន្ថែម ត្រូវតែបន្ដបំបៅដោះ​ដល់កូន មិនត្រូវបញ្ឈប់​បំបៅ​ដោះ​ឡើយ​ ហើយ​នៅពេលកុមារមានអាយុ ៦ខែ ម្សៅ​ទឹកដោះគោ អាចត្រូវបានជំនួស​ដោយ​​បបរ​ខាប់គ្រប់គ្រឿង ដែលសម្បូរទៅដោយសារជាតិចិញ្ចឹម ហើយនៅតែបន្ដបំបៅដោះដល់កូនតទៅ​ទៀត។  

វាមានសារៈសំខាន់ណាស់ដែលម្ដាយៗបំបៅដោះដល់កូនបានទទួលការគាំទ្រ និង លើកទឹក​ចិត្ដពីក្រុមគ្រួសារ ហើយ សមាជិកគ្រួសារត្រូវតែប្រាកដថាម្ដាយៗបានទទួល​អាហារ សម្បូរសារជាតិចិញ្ចឹមគ្រប់គ្រាន់ ហើយជួយធ្វើការងារផ្ទះដើម្បីឱ្យគាត់មានពេលសម្រាក ហើយមានពេលសម្រាប់បំបៅដោះដល់កូន និងច្របាច់ទឹកដោះ។ វាមានសារៈ​សំខាន់ណាស់ ដែល​ម្ដាយបានទទួលការគាំទ្រពីនយោជកក្នុងការថែទាំកូន ហើយនិយោជក​បានផ្ដល់ពេល​វេលាដល់គាត់ដើម្បីធ្វើការបំបៅដោះដល់កូនរបស់គាត់ដោយទឹកដោះ​ម្តាយតែ​មួយ​មុខ​គត់ រហូតដល់ អាយុ​៦ខែ ហើយបន្ដបំបៅដោះរហូតដល់អាយុបាន២ឆ្នាំ ឬលើស។ 
G) Q6 Dr. Katherine Krasovec (URC) (5 min)

Thank you Professor. From our discussions I for one am convinced that breast milk is the best food for a baby.  But if a mother is working, how can she practice exclusive breastfeeding up to 6 months?

Yes, I agree that it is more challenging if a mother has to return to her workplace, or go out to the fields to work soon after delivery. But if a mother has accurate knowledge, a supportive environment, confidence and strong will power she can still breastfeed successfully.

Of course a child who can stay with the mother longer will get more benefit because the child can be breastfed as much as they need, and it is therefore important that employers and families encourage mothers to take the full 3 months of maternity leave they are entitled to by Cambodian law and where ever possible the mother takes the young baby along with her to her workplace so she can continue to breastfeed. 
Every mother who has to return to work but intends to exclusively breastfeed their baby for six months, should learn how to express breast milk, right after the first few days after delivery. Working mothers can express breast milk and let the caretaker feed the baby with spoon or cup while she is away. Many mothers are not aware breast milk can be expressed and stored up to eight hours without refrigeration and that if she continues to breastfeed as often as possible, day and night during the times that she is with her child she will be able to continue her milk production.
Before leaving for work a mother should breastfeed her baby and leave expressed breast milk with an adult helper to be given to the baby while she is away.  Expressing breast milk does not need expensive equipment. Hand expression is the most convenient way to express milk, so a woman can do it anywhere, at any time. It is easy to hand express when the breasts are soft but will be difficult when the breasts are engorged and tender. 

To get sufficient breast milk, a mother should express as much as she can and as often as possible. If a mother expresses only a few times, or if there are long intervals between expressions, she may not be able to produce enough milk. The more the mother expresses her milk, the more milk flow will come. Breast milk can be stored for up to eight hours at room temperature without going bad or losing its quality. If you have a refrigerator, it will keep for few days. Expressed milk should be kept it in a clean, covered container and be fed to the baby from a clean cup and spoon, not a bottle. Cups and spoons are easy to clean with soap and water and less likely than bottles to breed bacteria. Cup or spoon feeding also does not interfere with suckling the breast. Some babies may find sucking from a bottle easier than the breast, leading them to become lazy and reject the breast when the mother tries to breastfeed.
As I mentioned earlier if her workplace allows it the mother should take the young baby with her to work or out to the field so she can breastfeed regularly. However if she cannot breastfeed at her workplace, ideally she should express her milk every three hours while away from the baby, in order to maintain a consistent supply of breast milk.  She should save the breast milk in a clean container and bring home for feeding her child. When the mother returns from work, she should breastfeed immediately in order to help stimulate more breast milk production. If mother does not express breast milk, the amount of milk she produces is likely to reduce.
Expressing your breast milk is not difficult and can also make the mother feel more comfortable and reduce leakage.  Please try for your baby. Once you start to do it, you will get used to it. Your baby will be healthier if you leave him your milk to drink when you have to be away. 
As I mentioned earlier it is not recommended that families feed expressed milk using a bottle or give other milk products such as infant milk formula to their babies, as they cannot provide the same protection from illness and nutrition as breast milk. Only if the child is not growing well and health worker gives you advice to do so, should you consider providing infant formula in addition to continuing breastfeeding, do not stop breastfeeding, and once the child reaches 6 months of age the infant formula can be replaced by enriched borbor along with continued breastfeeding. 

It is important that a breastfeeding mother receives support and encouragement from home for example family members need to ensure she is getting enough nutritious food and help with chores so she can rest and have time to breastfeed and express milk. It is also important that a mother receives support from the helper caring for the baby, and her employer to enable for to exclusively breastfeed for six months and then continue to breastfeed until the child is 2 years of age.
ជ) សំណួរទី៨ (៤នាទី) ​លោក Joel Conkle (UNICEF)


សាស្ដ្រាចារ្យ រដ្ឋាវី បានរៀបរាប់រួចមកហើយថា​ គ្រួសារទាំងឡាយត្រូវប្រាកដថា គេ ត្រូវតែបន្ដបំបៅដោះកូនឱ្យបានយូរបានតាមដែលគេអាចធ្វើបាន រហូតដល់២ឆ្នាំ ប្រសិនបើ​អាច  ហើយផ្ដល់អាហារដែលសម្បូរសារជាតិចិញ្ចឹមដល់កូនរបស់គេចាប់ពីអាយុ៦ខែ​ឡើង​ទៅ តើអ្នកអាចចែករំលែកពីបញ្ហានេះថែមទៀតបានទេ?

បាន ដូចសាស្ដ្រាចារ្យ រដ្ឋាវីបានរៀបរាប់រួចមកហើយ ក្នុងអំឡុងពេលនេះគឺជាពេល ដែលកុមារធំលូតលាស់ និងរីកចម្រើនយ៉ាងឆាប់រហ័ស ហើយអាហារូបត្ថម្ភល្អជាការសំខាន់ ណាស់ដើម្បីរក្សាពួកគេឱ្យមានសុខភាពល្អ និងដើម្បីឱ្យប្រាកដថាពួកគេមានការធំលូត​លាស់​បានពេញ​លេញល្អ។  ដូចក្រុមអ្នកជំនាញ​បានរៀបរាប់រួចហើយ ថាទឹកដោះម្ដាយ​ផ្ដល់​កម្រឹត​សារជាតិចិញ្ចឹម ថាមពលល្អឥតខ្ចោះ និងជួយការពារប្រឆាំងទប់ទល់នឹងជំងឺ​ផ្សេងៗបានទៀត​ផង។ ជាអកុសល កុមារកម្ពុជា ត្រឹមតែពាក់កណ្ដាលដែលបានបន្ដបំបៅ​ទឹកដោះម្ដាយរហូត​ដល់​អាយុ២ឆ្នាំ (CDHS 2010) ហើយដូចនេះគ្នានេះផងដែរ ចំនួនពាក់កណ្ដាលនៃ​កុមារ​ទាំង​នោះមិនបាន​បរិភោគ​អាហារ​សម្បូរសារជាតិចិញ្ចឹម នៅក្នុងអំឡុងពេលនេះទេ។  វាពិត​ជា​មានសារៈសំខាន់​ខ្លាំងណាស់ដែលកុមារត្រូវតែបន្ដបំបៅ​ទឹកដោះម្ដាយរហូត​ដល់​អាយុ២ឆ្នាំ ដែលវាគឺជាប្រភពថាមពលដ៏សំខាន់ដល់រាងកាយរបស់កុមារ។   

បន្ទាប់ពីកុមារអាយុបាន៦ខែ កុមារត្រូវការអាហារដើម្បីបនែ្ថមលើទឹកដោះម្ដាយ ហើយ​នៅពេលឪពុកម្ដាយមិនបានផ្ដល់អាហារបានគ្រប់គ្រាន់ ឬត្រឹមត្រូវទេនោះ កុមារនឹងមិនបាន​ទទួលសារជាតិចិញ្ចឹមគ្រប់គ្រាន់ក្នុងការធ្វើឱ្យធំលូតលាស់ប្រក្រតី  ហើយយើង​ឃើញ​​ការកើន​ឡើងនូវចំនួនកុមារទទួលរងនូវផលប៉ះពាល់ដោយសារបញ្ហាកង្វះអាហារូបត្ថម្ភ។  ហើយនេះ​គឺអ្វីដែលបានកើតឡើងនៅក្នុងប្រទេសកម្ពុជា ហើយការយល់ឱ្យបានច្បាស់លាស់នូវអ្វី ហើយ​និងត្រូវផ្ដល់អាហារបន្ថែមបែបណាដែលមានប្រយោជន៍​ដល់កុមារ ​ ជាពិសេសកុមារ​អាយុ​​ចាប់​ពី៦ខែទៅ២៤ខែ។ ដើម្បីឱ្យប្រាកដថា​កុមារមាន​សុខ​ភាព​ល្អ រឹងមាំ និងមានប្រាជ្ញាឈ្លាសវៃ ម្ដាយៗ និងអ្នកថែទាំមានតួនាទីដ៏សំខាន់ក្នុងការ​ធ្វើឱ្យប្រាកដថាកុមារបានទទួលអាហារត្រឹម​ត្រូវនៅក្នុងអំឡុងពេលនេះ។  សារគន្លឹះដែល​យើង​ចង់ផ្ដល់ដល់គ្រួសារទាំងឡាយគឺគេត្រូវតែ​ផ្ដល់អាហារពីអាហារទាំងបីក្រុមជារៀង​រាល់​ថ្ងៃ ដោយចាប់ផ្ដើមតាំងពីពីរទៅបីសប្ដាហ៍ដំបូង​នៃការចាប់ផ្ដើមផ្ដល់​អាហារ​ដល់កូន​ ​ ​។  អាហារលើកដំបូងត្រូវតែខាប់ វិធីសាស្ដ្រដ៏ល្អ​ដើម្បី​ពិនិត្យ​ថាវាខាប់គឺអាហារ​នោះស្ថិតជាប់នៅនឹងស្លាបព្រា​ ហើយវាធ្លាក់ ចុះយឺតៗនៅពេល​យើង​ផ្អៀងស្លាបព្រានោះ។  នៅពេលបបរនោះធ្លាក់លឿន មានន័យថា បបរនោះវារាវពេក។  នៅ​ពេល​ក្រពះ​កុមារ​ពេញ​ដោយ​ទឹក​ នោះវាមិនផ្ដល់សារជាតិចិញ្ចឹមបានច្រើនឡើយ។

នៅប្រទេសកម្ពុជា យើងបានលើកទឹកចិត្ដក្រុមគ្រួសារឱ្យរៀបចំបបរសម្បូរទៅ​ដោយ​សារ​ជាតិចិញ្ចឹមហើយខាប់ ដែលលាយបញ្ចូលអាហារចម្រុះមុខដូចជា ត្រី ស៊ុត សាច់​​ចញ្ច្រាំ តៅហ៊ួ សណ្ដែក បន្លែស្លឹកពណ៌បៃតងចាស់ ល្ពៅ ដំឡូងជ្វាពណ៌លឿង​ និងបន្លែ​ផ្សេងៗ​​ទៀត​រួមទាំងលាយជាមួយប្រេង ឬខ្លាញ់។ នេះគឺជាអាហារល្អបំផុត​ទីមួយសម្រាប់​កុមារ។ ប្រសិន​បើ ក្រុមគ្រួសារយល់ឃើញថាធ្វើរបៀបនេះចំណាយពេលច្រើន  អញ្ចឹងនៅ​ពេលកុមារមាន​អាយុ​៩ខែ ត្រូវរៀបចំអាហារជាមួយអាហារគ្រួសារដោយពាតឱ្យម៉ត់  ចិញ្ច្រាំ​ឱ្យ​ម៉ត់ ហើយគេគួរចង​ចាំថាអាហារត្រូវតែខាប់ ហើយអាហារគ្រប់ពេលត្រូវតែ​លាយ អាហារ​គ្រប់ក្រុម និងរៀបចំ​ដោយ​មានអនាម័យ​ល្អ។ ការលាងដៃឱ្យបានស្អាតមុននឹង​រៀប​ចំ​ចម្អិនអាហារ និងបញ្ចុក​អាហារ​កូនគឺជាទម្លាប់ល្អដែលត្រូវចងចាំ ហើយព្រមទាំងកំដៅ​អាហារ​ឡើងវិញឱ្យបានត្រឹម​ត្រូវ​នូវអាហារដែលទុកលើសពី២ម៉ោង។ 

វាក៏មានសារៈសំខាន់ផងដែរដែលម្ដាយៗ និងអ្នកថែទាំផ្ដល់អាហារនូវបរិមាណ​ត្រឹម​ត្រូវដល់កុមារទៅតាមអាយុ។ ហើយអាហារទាំងនោះត្រូវផ្ដល់ឱ្យបានគ្រប់ពេលក្នុងមួយ​ថ្ងៃៗ ។  កុមារអាយុ៧ខែ ត្រូវផ្ដល់អាហារ៣ពេលក្នុងមួយថ្ងៃ ហើយនៅពេលអាយុបាន៩ខែ ត្រូវផ្ដល់​អាហារក្រៅពេលពីម្ដងទៅ២ដងទៀតក្នុងមួយថ្ងៃ។ ផ្លែឈើទុំដូចជាចេក ល្ហុង ស្វាយ ចេកចៀន ឬដំឡូងជ្វា នំអន្សម បង្អែមសណ្ដែក ល្ពៅ ជាអាហារសម្រន់ធ្វើឱ្យមាន សុខភាពល្អ រីឯនំកញ្ចប់​ដូច​ជានំស្រួយ ស្ករគ្រាប់ គួរតែកុំផ្ដល់ឱ្យពីព្រោះវាផ្ដល់សារជាតិចិញ្ចឹមតិចតួចប៉ុណ្ណោះ​ដល់កូន​របស់អ្នក ហើយវាមិនល្អសម្រាប់ធ្មេញកូនរបស់អ្នក។ 

គំនិតដ៏ល្អមួយទៀតគឺប្រើចានដាច់ដោយឡែកសម្រាប់តែកូនរបស់អ្នក។ ជារឿយៗ​កុមារត្រូវបានផ្ដល់អាហារដោយប្រើចានទាបរួមជាមួយសមាជិកក្រុមគ្រូសារ នៅពេលធ្វើ ដូច​នេះ វាមានការលំបាកចំពោះឪពុកម្ដាយដើម្បីដឹងថាកូនរបស់គេបានបរិភោគអាហារ ក្នុង​មួយ​​ពេលៗបានគ្រប់គ្រាន់ដែរឬអត់។  រៀបចំអាហារដាច់ដោយសម្រាប់កូនរបស់អ្នក នឹង​ជួយ​ឱ្យ​ឪពុកម្ដាយដឹងថាកូនរបស់គេបានបរិភោគអាហារគ្រប់គ្រាន់ក្នុងពេលអាហារម្ដងៗ ។ វាជាការសំខាន់ផងដែរក្នុងការអង្គុយជុំជាមួយកូនរបស់អ្នក ហើយលួងលោមកូន​របស់​អ្នកឱ្យ​បរិភោគអាហារឱ្យអស់ ជូនកាលប្រលែងលេង ច្រៀងកំប្លែង ហើយប្រើពាក្យលួង​លោម យើង​ហៅសកម្មភាពបញ្ចុកអាហារនេះ ថាជាការលើកទឹកចិត្ដដ៏ល្អដល់កុមារ។
A) Q8 (4 min) Mr Joel Conkle (UNICEF)
Prof Rathavy mentioned earlier that that families need to ensure that they continue breastfeeding for as long as they can, up to 2 years if possible and feed their children nutritious foods from 6 months of age onwards, can you share more about this.

Yes, as Prof Rathavy mentioned this is a period when children are growing and developing very rapidly and good nutrition is very important to keep them healthy and ensure that they develop to their full potential. As the panel has shared breast milk provides a perfect balance of nutrients, energy and protection from illness, unfortunately only half of Cambodian children continue to be breastfed until the age of 2 years (CDHS 2010), and thus half are deprived of valuable nutrients during this period. It really is important that children continue to receive breast milk up to the age of 2 years as it is a great source of energy for their bodies. 
After 6 months of age children begin to require food in addition to breast milk and when parents don’t give enough or the right kinds of food then then the child doesn’t get enough nutrients to grow properly and we start to see an increase in the number of children suffering from the effects of malnutrition. This is what is happening in Cambodia and a correct understanding of what and how to give complementary food to young children is therefore very important, particularly for children aged 6 to 24 months. In order to ensure children are healthy, strong and smart, mothers and caretakers play a very important role in making sure that children receive the right kind of foods during this time. The key messages that we want to give to families is that they must give food from all three food groups every day right from the first few weeks of introducing food to a child. The first foods must also be thick, a good way to judge this is to check if the food will stay on a spoon and then only slowly slide off when you tip it, if it runs off quickly then it is too thin and watery, and while it will fill the child’s stomach with water it won’t provide many nutrients.

In Cambodia we encourage families to prepare an enriched rice porridge that is thick and includes a variety of food items such as fish, egg, chopped meat, tofu, beans, green leafy vegetables, pumpkin, yellow sweet potato, and vegetables along with some oil. This is the best first food for an infant. If families find this is time consuming to make then once a child has reached 9 months of age they can make a similar meal from mashed or finely chopped family foods as long as they remember to ensure the food is of thick consistency, each meal contains a variety of food groups and is hygienically prepared. Washing hands before preparing food and feeding a child are important habits to remember as well as thoroughly re-heating food that has been stored for more than 2 hours.

It is also important that mothers and caretakers provide the right quantity of food for their child’s age and that food is given enough times throughout the day. From 7 months of age a child needs to be fed 3 meals a day and by 9 months 1 to 2 snacks a day should be added. Ripe fruits like banana, mango and papaya, fried banana or sweet potato, Angsom, or bean/pumpkin sweet soup make great healthy snacks, while packaged snacks like crisps or sweet lollies should be avoided as they provide very little nutrition for your child and can be very bad for their teeth.

Another good idea is to use a separate bowl for feeding your young children. Often children are fed from a plate shared with either their mother or a sibling, when this occurs it is very difficult for parents to know if their child is eating enough food in a meal. Preparing a separate bowl of food just for the young child will help parents to ensure their child eats enough each meal. It is also important to sit with your child and to patiently encourage them to eat all their food, sometimes playing games, using actions songs and encouraging words can help, we call this active feeding and it’s also good stimulation for children.

ឈ) អ្នកសម្របសម្រួល (៣នាទី)

បន្ទាប់ពីបានស្ដាប់ការពន្យល់ដ៏ក្បោះក្បាយរបស់ឯកឧត្តមអស់លាក លោកស្រីដែល ជាអ្នកជំនាញខាងការចិញ្ចឹមទារកនិងកុមារមក ឥឡូវនេះខ្ញុំមានការជឿជាក់ ថាទឹកដោះម្ដាយ​គឺល្អបំផុតសម្រាប់ទារក មិនមែន​ទឹកដោះគោទេ។​ ហេតុដូចនេះម្តាយឬអ្នកថែទាំទារក និង កុមារគួរតែជៀសវាង​ការ​ប្រើ​ដបគ្រប់​ពេល​វេលានៅ​ពេល​បំបៅកូនរបស់គាត់។  យើងដឹងថា ម្ដាយឪពុកគ្រប់ៗរូបចង់​ឱ្យ​កូន​បាន​ល្អ   ហើយ​ប្រសិន​បើម្ដាយត្រឡប់ទៅធ្វើការវិញមុនពេល កូនបានអាយុ៦ខែ មានជម្រើស​ផ្សេង​ទៀត។  ម្តាយអាចច្របាច់ទឹកដោះរបស់គាត់ ហើយឱ្យ អ្នកថែទាំបញ្ចុក​កូន​ដោយ​ប្រើពែង ឬស្លាប​ព្រា ធ្វើដូចនេះ ម្ដាយជាអ្នកធ្វើការប្រាកដថា កូន របស់គាត់នៅតែទទួលបាន​ទឹក​ដោះ​របស់គាត់ព្រោះថា ទឹកដោះ​​ម្ដាយជាអាហារដ៏ល្អបំផុត សម្រាប់កូនរបស់គាត់។ ដើម្បីធ្វើដូវច្នេះបានត្រូវ​ប្រាកដថាម្ដាយៗបានទទួលការគាំទ្រយ៉ាង ពេញទំហឹងពីសំណាក់ក្រុមគ្រសាររបស់គាត់ ។ គេក៏មានការលើកទឹកចិត្ដឱ្យដឹងឮផង ដែរថា រាជរដ្ឋាភិបាលបាន និងកំពុងចាត់​វិធាន​​ការ​ក្នុងការការពារការផ្សព្វផ្សាយបំផ្លើសការពិត ដែល ធ្វើឲ្យម្តាយៗភ័ន្ដច្រឡំ​។ 
​ 
ឌ) ឯកឧត្ដមសាស្រ្ដាចារ្យ ធា គ្រុយ

សូមឯកឧត្ដមធ្វើការសង្ខេបពីខ្លឹមសារសំខាន់ៗ នៃការពិភាក្សារបស់យើងនាថ្ងៃនេះ ដូចនេះយើងអាច​ធានា​ថាកុមារកម្ពុជានឹងចាប់ផ្ដើមនូវជីវិតដ៏ល្អ។ 
1) ទឹកដោះម្ដាយគឺជាប្រភពសារជាតិចិញ្ចឹមល្អបំផុតសម្រាប់ទារកនិងកុមារ វាធ្វើឱ្យកូន​របស់​អ្នកមានសុខភាពល្អ រឹងមាំ និងមានប្រាជ្ញាឈ្លាសវៃ។
2) ត្រូវបំបៅកូនដោយទឹកដោះម្ដាយមួយមុខគត់រហូតដល់កុមារមានអាយុ​ ៦ ខែ ដោយ គ្មានលាយសារធាតុជំនួសទឹក​ដោះម្ដាយ ដូចជា ទឹកដោះគោម្សៅ ទឹក ទឹកឈើអែម ទឹកដោះគោកំប៉ុងខាប់ និងសារធាតុរាវ​ផ្សេង​ៗ​ទៀតឡើយ។
3) ត្រូវផ្តល់អាហារបន្ថែមសមស្របដល់កុមារចាប់ពីអាយុ ៦ ខែ ព្រមទាំងនៅបន្តការ បំបៅកូនដោយទឹកដោះម្ដាយរហូតដល់អាយុ ២ឆ្នាំ ឬលើស។ នៅពេលកូនរបស់អ្នក អាយុ៦ខែ ត្រូវតែផ្ដល់អាហារផ្សេងៗ ដូចជាបបរ ពាតឱ្យ ម៉ត់លាយជាមួយ បន្លែ ស៊ុត ត្រី សាច់។  ត្រូវប្រាកដថាអាហារខាប់ មិនរាវ ហើយ​ចាប់​​ផ្ដើមផ្ដល់ឱ្យកុមារនូវបរិមាណ តិចតួច នៅពេលគេធំត្រូវបង្កើនបរិមាណ។ ជាលើក​ដំបូងកុមារអាចមិនញុំាអាហារ ដែលគេមិនធ្លាប់ញុំា ប៉ុន្ដែម្ដាយៗ ត្រូវតែអត់ធ្មត់ ហើយ​បញ្ចុកកូនឱ្យបានច្រើនដង រហូត ទាល់តែគេចូលចិត្ដអាហារនោះ។  
4) ត្រូវបំបៅកូនដោយទឹកដោះម្ដាយតាមតម្រូវការទាំងពេលយប់ទាំងពេលថ្ងៃយ៉ាងហោចណាស់ ឱ្យបាន៨​ដង
5) មិនត្រូវបំបៅកូនដោយដបឡើយ។ ប្រសិនបើអ្នកជាអ្នកធ្វើការ ចាំបាច់ត្រូវច្របាច់ ទឹកដោះរបស់អ្នកនៅពេលអ្នកមិននៅជាមួយកូនរបស់អ្នក ហើយបំបៅដោះកូន ឱ្យបាន ញឹកញាប់តាមតែអាចធ្វើបាននៅពេលអ្នកត្រឡប់មកផ្ទះវិញ ធ្វើដូចនេះ ប្រាកដថាអ្នក​អាច​​ផ្គត់ផ្គងទឹកដោះរបស់អ្នកដល់កូនអ្នកបានគ្រប់គ្រាន់។  នៅពេលបញ្ចុកកូនរបស់ អ្នកដោយប្រើ​ទឹក​ដោះដែលអ្នកច្របាច់ត្រូវប្រើពែង ឬស្លាបព្រាស្អាត ហើយត្រូវចាំថា ទឹកដោះនៅ​ស្រស់បាន
រយៈពេល ៨ម៉ោង។
6) មិនត្រូវជឿលើល្បិចកលឃោសនាបំផ្លើសការពិតរបស់ក្រុមហ៊ុនលក់ផលិតផលជំនួសទឹកដោះម្តាយដែលព្យាយាមដើម្បី​លក់​ទឹកដោះគោ និងផលិតផលអាហារផ្សេងៗទៀត សម្រាប់ទារក។
7) ត្រូវចងចាំ​ថាទឹក​ដោះម្ដាយ គឺល្អបំផុតសម្រាប់កូនរបស់អ្នក។ 
ប្រសិនបើឪពុកម្ដាយអាចអនុវត្ដតាមជំហាននេះបាន កូនរបស់គេនឹងមានសុខភាពល្អ មានសុភមង្គល និងមានប្រាជ្ញាឈ្លាសវៃ។
ញ) អ្នកសម្របសម្រួល (២នាទី)

អស់លោក លោកស្រី អ្នកនាងកញ្ញា ដូចដែលអ្នកបានស្តាប់ឮហើយ ពីអ្នកជំនាញការ ខាងការចិញ្ចឹមទារក និងកុមារ ថ្នាក់​ជាតិ និងថ្នាក់អន្ដរជាតិ​។​ ជាការសំខាន់ខ្លាំងណាស់ក្នុងការ បំបៅដោយទឹកដោះ​ម្ដាយ​តែមួយមុខគត់រហូតដល់អាយុ៦ខែ និងផ្តល់អាហារបន្ថែមសមស្រប ដល់កុមារចាប់ពីអាយុ ៦ ខែ ព្រមទាំងនៅបន្តការបំបៅកូនដោយទឹកដោះម្ដាយរហូតដល់អាយុ ២ឆ្នាំ ឬលើស។ និយោជិត និយោជក នៅគ្រប់កន្លែងធ្វើការ​ ក្រុមហ៊ុនគួរតែបង្កើតបរិយាកាស ល្អ និងសុវត្ថិភាពដើម្បីគាំទ្រដល់ម្ដាយៗ​ឲ្យបំបៅ​ដោះ​កូន ទៅតាមវិធី​ដ៏ល្អ​ដោយបង្កើតកន្លែង ធ្វើការគួរឱ្យរីករាយមួយ រួមមានការបង្កើត​ទារកដ្ឋាន​​នៅកន្លែងធ្វើការ ដែលជាកន្លែងម្ដាយៗ អាចយកកូនរបស់គាត់ទៅជាមួយ ឱ្យឈប់​សម្រាក​មាតុ​ភាព​​រយៈ​ពេល​៣ខែ​​ដោយទទួលបាន ប្រាក់ខែពេញ ឬផ្ដល់បន្ទប់ដែលម្ដាយៗ​ អាចងាយ​ស្រួល​ច្របាច់​ទឹកដោះ​។ រោងចក្រកាត់ដេរ ដែលជាកន្លែងម្ដាយក្មេងៗជា​ច្រើន​ធ្វើការ គួរតែ​ស្វែង​​រក​ពីរបៀបក្នុង​ការ​ផ្ដល់​ប្រភេទនៃការ គាំទ្រនេះដែលជាវិភាគទាន​មួយធ្វើ​ឱ្យមានសុខភាព​ល្អ​ដល់អ្នកជំនាន់ថ្មី ដល់កូនៗរបស់យើង ក្នុងការធំលូតលាស់ល្អ ប្រាជ្ញា​ឈ្លាសវៃ និងរីកចម្រើន​បានពេញលេញ។

ភារកិច្ចដំបូងសម្រាប់យើងទាំងអស់គ្នា គឺយ៉ាងហោចណាស់ត្រូវប្រាកដថាចាប់ពីថ្ងៃ ដែលទារកម្នាក់កើតមក យើងទាំងអស់គ្នាគាំទ្រម្ដាយដើម្បីធ្វើឱ្យគាត់មានឆន្ទៈ​ និងអាច​បំបៅ​ដោះ​ដល់ទារកទើបនឹងកើតដោយទឹកដោះដំបូងនៅក្នុងអំឡុងម៉ោងដំបូងបន្ទាប់ពី​សម្រាល​រួច​។  ជំហានទី២គឺនឹងជួយដល់ម្ដាយៗក្នុងការបំបៅដោះកូនរបស់គាត់ដោយទឹកដោះម្ដាយ​តែ​មួយមុខគត់រហូតដល់៦ខែ ហើយជួយគាំទ្រដើម្បីឱ្យគាត់បំបៅដោះបាន។ 

ហើយភារកិច្ចរបស់រដ្ឋាភិបាលគឺលើកកម្ពស់អនុក្រឹត្យលេខ១៣៣ ដើម្បីការពារ​គ្រួសារ​ពីការបោកប្រាស់នៃការឃោសនាបំផ្លើស។  ការជ្រើសរើសគណៈគម្មាធិការត្រួត​ពិនិត្យ​ឱ្យបាន​ឆាប់រហ័សដើម្បីធានាពីប្រសិទ្ធភាពនៃការអនុវត្ដអនុក្រឹត្យដ៏មានសារៈសំខាន់​នេះ។  ខ្ញុំសង្ឃឹម​ថាអ្នកបានយល់ពីគម្រោងដ៏មានសារៈសំខាន់ និងមានតម្លៃនេះ ជាពិសេស​​ចំពោះ​ម្ដាយៗធ្វើ​ការដែលមានកូនតូចៗ ឬម្ដាយៗមានផ្ទៃពោះដែលនឹងសម្រាលកូននាពេល​ឆាប់ៗ។ 
សូមអរគុណ និងសូមជម្រាបលា!

